ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՕԳՈՍՏՈՍԻ 11-Ի N 1384-Ն ԵՎ N 1599-Ն, 2007 ԹՎԱԿԱՆԻ ՓԵՏՐՎԱՐԻ 1-Ի N 201-Ն ԵՎ 2010 ԹՎԱԿԱՆԻ ԴԵԿՏԵՄԲԵՐԻ 2-Ի N 1698-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ  

	1. ՀՀ առողջապահության նախարարություն 
	26.05.2023թ.

	
	ԱԱ/05/11952-2023

	1. Հայաստանի Հանրապետության կառավարության 2005 թվականի օգոստոսի 11-ի «ԱՄԵՆԱՄՅԱ ԼՐԱՑՈՒՑԻՉ ԱՐՁԱԿՈՒՐԴԻ ԻՐԱՎՈՒՆՔ ՈՒՆԵՑՈՂ ԱՌԱՆՁԻՆ ԿԱՏԵԳՈՐԻԱՅԻ ԱՇԽԱՏՈՂՆԵՐԻ ՑԱՆԿԸ, ԱՅԴ ԱՐՁԱԿՈՒՐԴԻ ՆՎԱԶԱԳՈՒՅՆ ՏԵՎՈՂՈՒԹՅՈՒՆԸ ԵՎ ՏՐԱՄԱԴՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» N 1384-Ն որոշման N 1 հավելվածում
1) 5-րդ կետն ուժը կորցրած ճանաչել, քանի որ բուժակը համարվում է միջին բուժաշխատող, 
2)	2-րդ կետի 1-ին սյունակում նշված «Ատամնաբույժ» բառը փոխարինել «Ստոմատոլոգ» բառով:
2. Հայաստանի Հանրապետության կառավարության 2005 թվականի օգոստոսի 11-ի «ԱՄԵՆԱՄՅԱ ԵՐԿԱՐԱՑՎԱԾ ԱՐՁԱԿՈՒՐԴԻ ԻՐԱՎՈՒՆՔ ՈՒՆԵՑՈՂ ԱՌԱՆՁԻՆ ԿԱՏԵԳՈՐԻԱՅԻ ԱՇԽԱՏՈՂՆԵՐԻ ՑԱՆԿԸ ՍԱՀՄԱՆԵԼՈՒ ՄԱՍԻՆ» N 1599-Ն որոշման (այսուհետ` Որոշում) հավելվածի 7-րդ կետի 5-րդ սյունակում նախագծով առաջարկվող «մասնագետ՝ թերապիաների» հասկացությունը համապատասխանեցնել ՀՀ կառավարության 2014 թվականի սեպտեմբերի 4-ի N 952-Ն որոշման Հավելված N 2-ով հաստատված ցանկին: 
3. Միաժամանակ, ներկայիս գործող Որոշման հավելվածի ցանկով նախատեսված «Կազմակերպություններ» բաժինը անհրաժեշտ է վերանայել և համապատասխանեցնել ՀՀ կառավարության 2002 թվականի հունիսի 29-ի N 867 որոշմանը (օրինակ` գործող ցանկի 17-րդ կետում նշված «Բարիովիրահատարաններ» հասկացությունը նախատեսված չէ վերոնշյալ որոշմամբ):
	1. Ընդունվել է, փոփոխություններն արվել են։








2. Ընդունվել է մասամբ։ Հաշվի առնելով այն հանգամանքը, որ «մասնագետ՝ թերապիաների» հասկացությունը չի վերաբերում առողջապահական նեղ մասնագիտությունների, մտցվել է լրացուցիչ հստակեցում։


3. Ընդունվել է։ Մտցվել է լրացուցիչ դրույթ՝ բարիովիրահատարանների տողն ուժը կորցրած ճանաչելու նպատակով։

	2. ՀՀ արտակարգ իրավիճակների նախարարություն 
	29.05.2023թ.

	
	01/01.1/3339-2023

	Արտակարգ իրավիճակների նախարարությունը «Հայաստանի Հանրապետության կառավարության 2005 թվականի օգոստոսի 11-ի N 1384-Ն և N 1599-Ն, 2007 թվականի փետրվարի 1-ի N 201-Ն և 2010 թվականի դեկտեմբերի 2-ի N 1698-Ն որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի:
	Ընդունվել է ի գիտություն։

	3. ՀՀ առողջապահական և աշխատանքի տեսչական մարմին
	29.05.2023 թ.

	
	06/11773-2023

	ՀՀ առողջապահական և աշխատանքի տեսչական մարմինը ՀՀ կառավարության «Հայաստանի Հանրապետության կառավարության 2005 թվականի օգոստոսի 11-ի N 1384-Ն և N 1599-Ն, 2007 թվականի փետրվարի 1-ի N 201-Ն և 2010 թվականի դեկտեմբերի 2-ի N 1698-Ն որոշումներում փոփոխություններ և լրացումներ կատարելու մասին» որոշման նախագծի վերաբերյալ դիտողություններ և առաջարկություններ չունի։
	Ընդունվել է ի գիտություն։

	4. ՀՀ կրթության, գիտության, մշակույթի և սպորտի նախարարություն
	30.05.2023 թ.

	
	01//13237-2023

	Կրթության, գիտության, մշակույթի և սպորտի նախարարությունը «Հայաստանի Հանրապետության կառավարության 2005 թվականի օգոստոսի 11-ի N 1384-Ն և N 1599-Ն, 2007 թվականի փետրվարի 1-ի N 201-Ն և 2010 թվականի դեկտեմբերի 2-ի N 1698-Ն որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի:
	Ընդունվել է ի գիտություն։

	5. ՀՀ տարածքների կառավարման և ենթակառուցվածքների նախարարություն
	31.05.2023թ.

	
	ԳՍ/15.2/15902-2023

	Հայտնում ենք, որ «Հայաստանի Հանրապետության կառավարության 2005 թվականի օգոստոսի 11-ի N 1384-Ն և N 1599-Ն, 2007 թվականի փետրվարի 1-ի N 201-Ն և 2010 թվականի դեկտեմբերի 2-ի N 1698-Ն որոշումներում փոփոխություններ և լրացումներ կատարելու մասին» որոշման նախագծի վերաբերյալ առաջարկություններ և դիտողություններ չունենք:
	Ընդունվել է ի գիտություն։

	6. ՀՀ մարդու իրավունքների պաշտպան 
	05.06.2023թ.

	
	01/13.1/1755-2023

	Տեղեկացնում եմ, որ «Հայաստանի Հանրապետության կառավարության 2005 թվականի օգոստոսի 11-ի N 1384-Ն և N 1599-Ն, 2007 թվականի փետրվարի 1-ի N 201-Ն և 2010 թվականի դեկտեմբերի 2-Ի N 1698-Ն որոշումներում փոփոխություններ և լրացումներ կատարելու մասին» որոշման նախագծի վերաբերյալ նկատառումներ չկան:
	Ընդունվել է ի գիտություն։

	7. ՀՀ  ֆինանսների նախարարություն
	05.06.2023թ.

	
	01/34-2/10851-2023

	Ըստ Նախագծին կից հիմնավորման՝ որոշման ընդունումը ՀՀ պետական բյուջեի եկամուտների և ծախսերի փոփոխության չի հանգեցնի, քանի որ այն մի կողմից զուտ խմբագրական բնույթի է, մյուս կողմից էլ հաստիքային միավորների վերանայում կամ աշխատավարձի հավելում չի նախատեսում: Սակայն մեր գնահատմամբ պնդումը վիճահարույց է, քանի որ հաստիքային միավորների նմանօրինակ վերանայմամբ ամենամյա երկարացված արձակուրդի իրավունք ունեցող առանձին կատեգորիայի աշխատողների ցանկի ընդլայնումը չի կարող սպասարկվել առկա ռեսուրսներով և ակնհայտ է, որ տվյալ փոփոխությունների արդյունքում կառաջանա լրացուցիչ միջոցների հատկացման անհրաժեշտություն:
Հետևաբար, խնդրում ենք վերանայել Նախագիծը և ներկայացնել առավել ճշգրիտ և  մանրամասն հաշվարկված ֆինանսական գնահատական՝ մինչև 2023թ.-ի տարեվերջ և 2024-2026թթ. ՄԺԾԾ տրամաբանության շրջանակներում:
	Չի ընդունվել։ ՀՀ ֆինանսների նախարարությանը ներկայացվել է պարզաբանում, որի համաձայն՝ ըստ ՀՀ կառավարության 2014 թվականի N 737-Ն որոշման՝  ամենամյա երկարացված արձակուրդի իրավունք ունեցող առանձին կատեգորիայի աշխատողները չեն ստանում արձակուրդի միանվագ օգնություն, ինչպես և բոլոր մյուս կազմակերպություններում՝ այստեղ ևս չի նախատեսվում արձակուրդային առանձին վճար, աշխատավարձի տողն ունի երեք բաղադրիչ՝ բուն աշխատավարձ (հիմնված դրույքաչափերի տարեկան հաշվարկի վրա), գիշերային ու տոնական հավելումներ։

	8. ՀՀ էկոնոմիկայի նախարարություն
	06.06.2023թ.

	
	01/10101-2023

	Նախագծով ներկայացված կարգավորումներով, բացի խմբագրական փոփոխություններից, ըստ էության ընդլայնվում է նաև առանձին կատեգորիայի աշխատողների ցանկը, որը, ըստ ներկայացված հիմնավորման, պայմանավորված է նրանով, որ գործող օրենսդրությամբ ավելացել են խնամքի նոր տեսակներ, ավելի բազմազան են դարձել մասնագետների հաստիքային միավորները, հետևապես սոցիալական աշխատանք իրականացնող նշյալ աշխատողները ևս պետք է ստանան որոշակի առավելություններ։ 
Սույն պարագայում, հաշվի առնելով, որ նախատեսվող կարգավորումները անմիջականորեն անդրադառնալու են գործատու-աշխատող իրավահարաբերությունների վրա՝ շոշափելով նշյալ անձանց իրավունքները և օրինական շահերը, ուստի կարևորելով դրանց վերաբերյալ հանրային կարծիքը՝ գտնում ենք, որ Նախագիծը անհրաժեշտ է ներկայացնել նաև հանրային քննարկման։
	Ընդունվել է ի գիտություն։

	9. ՀՀ արդարադատության նախարարություն
	31.07.2023թ.

	
	27.4/34916-2023

	1. Նախագծի 1-ին կետի 2-րդ ենթակետի համաձայն՝ նախատեսվում է «Ատամնաբույժ» բառը փոխարինել «Ստոմատոլոգ» բառով:
	Գտնում ենք, որ սույն ենթակետը վերանայման կարիք ունի՝ նկատի ունենալով «Նորմատիվ իրավական ակտերի մասին» օրենքի 10-րդ հոդվածի 2-րդ մասի պահանջները, ըստ որի՝ «Նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:»:
	Չի ընդունվել։ Նշվածը չի հանդիսանում տերմինը (եզրույթը) օտարալեզու, քանի որ ամրագրված է ՀՀ գործող օրենսդրությամբ, իսկ սույն փոփոխությունը պետք է հիմնվի դրանով։ Այսպես, ՀՀ կառավարության 2008 թվականի N 276-Ն որոշմամբ սահմանված է բժշկական օգնության և սպասարկման տեսակների ցանկը, որում և հանդիպում է «ստոմատոլոգիան», իսկ  ՀՀ կառավարության մեկ այլ՝ 2014 թվականի N 952-Ն որոշմամբ սահմանված են  առողջապահության բնագավառի բժշկական, ստոմատոլոգիական, դեղագիտական, հանրային առողջապահական մասնագիտությունների և նեղ մասնագիտությունների ցանկերը։

	2. Նախագծի 2-րդ կետի 1-ին ենթակետում անհրաժեշտ է հստակեցնել փոփոխություն կատարվող սյունակների անվանումները՝ ինկորպորացիայի արդյունքում խնդիրներից խուսափելու նպատակով:
	Սույն դիտողությունը վերաբերում է նաև 3-րդ կետի 1-ին ենթակետի «բ» պարբերությանը:
	Ընդունվել է, կետերը խմբագրվել են։

		3. Նախագծի 3-րդ կետի համարակալումը վերանայման կարիք ունի, մասնավորապես՝ 3-րդ և 4-րդ ենթակետերը: 
	Ընդունվել է, կետը խմբագրվել է։

		4. Նախագծի 3-րդ կետի 3-րդ ենթակետում «Բժիշկներ, միջին բժշկական անձնակազմ» բառերը նախատեսվում է փոխարինել «Բժիշկ-փորձագետներ» բառերով: 
	Այս առումով հարկ ենք համարում նշել, որ անհրաժեշտ է հստակեցնել բժիշկ-փորձագետի հասկացությունը և գործառույթները, նկատի ունենալով այդ եզրույթի բացակայությունը «Բնակչության բժշկական օգնության և սպասարկման մասին» օրենքում:
	Ընդունվել է։ «Սոցիալական աջակցության մասին» և հարակից օրենքներում փոփոխություններով պայմանավորված՝ այս դրույթը ներկա նախագծից հանվում է։

	10. ՀՀ վարչապետի աշխատակազմ
	16.08.2023թ.

	
	02/11.4/28207-2023

	1.	Անհրաժեշտ է վերանայել նախագծի նախաբանը՝ հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 1-ին մասը:
	Ընդունվել է, փոփոխությունը կատարվել է։

	2.	Նախագծի 1-ին կետում՝
2.1	անհրաժեշտ է ևս մեկ անգամ առողջապահության նախարարության հետ քննարկել մասնագիտությունների անվանումների փոփոխություններն այն տեսանկյունից, որ այն չհանգեցնի գործող անվանումներով մասնագիտություն ունեցող անձանց ամենամյա լրացուցիչ արձակուրդի իրավունքից զրկմանը.





2.2	համաձայն «Բնակչության բժշկական օգնության և սպասարկման մասին» օրենքի 2-րդ հոդվածի 1-ին մասի 22-րդ կետի՝ կրտսեր բուժաշխատողը առողջապահության բնագավառում ոչ մասնագիտական՝ օժանդակող գործունեություն իրականացնող ֆիզիկական անձն է: Հետևաբար լրացուցիչ քննարկման և հիմնավորման կարիք ունի 5-րդ ենթակետով նախատեսվող կարգավորումը:









2.3	6-րդ ենթակետում անհրաժեշտ է հստակեցնել «սոցիալական սպասարկող» հասկացությունը:
	Ընդունվել է ի գիտություն։
2.1 Քննարկվել է առողջապահության նախարարության հետ ևս մեկ անգամ։ Բժշկի ու բուժքրոջ, և մյուս մասնագիտությունների անվանումների փոփոխությունը և համապատասխանեցումը գործող օրենսդրությամբ սահմանված տերմինաբանությանը, չի կարող հանգեցնել  անձանց ամենամյա լրացուցիչ արձակուրդի իրավունքից զրկմանը։ 
2.2 Ինչ վերաբերում է կրտսեր բուժաշխատողի գործառույթներին, ապա ՀՀ կառավարության 2022 թվականի նոյեմբերի 10-ի 1744-Ն որոշմամբ սահմանված է կրտսեր բուժաշխատողը, այն է՝ սանիտար ըստ գործառույթների։ Ելնելով այն հանգամանքից, որ բնակչության սոցիալական պաշտպանության հաստատություններն ունեն բժշկական լիցենզիա, և առաջին բուժօգնություն տրամադրող աշխատողները ավագ, միջին և կրտսեր բուժաշխատողներն են, ուստիև տվյալ պարագայում խոսքը վերաբերում է սանիտարներին։ Այդուհանդերձ, նախագծի բոլոր մասերում, որտեղ կիրառվում է «կրտսեր բուժաշխատող» եզրույթը, փակագծերում ավելացվել են համապատասխան ճշգրտումները։
2.3 Ընդունվել է, կետը խմբագրվել է։

	3.	Նախագծի 2-րդ կետի 2-րդ ենթակետում՝ որպես ամենամյա երկարացված արձակուրդի իրավունք ունեցողներ ավելացվում են նաև մասնագետ՝ թերապիաների, խմբավար, հրահանգիչ՝ մարմնակրթության կատերգորիաները: Հետևաբար անհասկանալի է պետական բյուջեում եկամուտների և ծախսերի փոփոխություն չառաջացնելու փաստը:
	Ընդունվել է ի գիտություն։  Ելնելով այն հանգամանքից, որ  «մասնագետ՝ թերապիաների, խմբավար, հրահանգիչ՝ մարմնակրթության» հաստիքային միավորները սահմանված են ՀՀ կառավարության 2022 թվականի նոյեմբերի 10-ի N 1744-Ն որոշմամբ, նախագծով նոր հաստիքներ չեն ավելանում, այլ գործող հաստիքային միավոր զբաղեցնող աշխատողները ստանում են լրացուցիչ արձակուրդի իրավունք։  Ինչ վերաբերում է արձակուրդային օրերի քանակով պայմանավորված արձակուրդային վճարի հնարավոր ավելացմանը՝ ապա հայտնում ենք, որ պետական ոչ առևտրային կազմակերպությունների գծով պետական բյուջեով աշխատավարձի ֆոնդը նախատեսվում է հաստատված հաստիքացուցակի ամսական չափաբաժնի տարեկան՝ 12 ամիս, չափով գումարած տարեկան գիշերային և տոնական օրերի համար հաշվարկված ֆինանսական միջոցները: Սույն մեկնաբանումն ավելացվել է նաև նախագծի հիմնավորման մեջ։

	4.	Նախագծի 4-րդ կետի 3-րդ ենթակետով լրացվող 28-րդ կետն անհրաժեշտ է վերանայել՝ հաշվի առնելով նախագծի 1-ին կետի 3-րդ ենթակետի կարգավորումը:
	Ընդունվել է, փոփոխություններն արվել են։

	5.	Անհրաժեշտ է լրամշակել նախագծին կից հիմնավորումը՝ առավել հստակեցնելով առաջարկվող կարգավորումները և հանելով նախագծի կարգավորման առարկայից դուրս տեղեկատվությունը: Օրինակ, 2-րդ բաժնի 1-ին պարբերությամբ առաջարկվող որոշ ձևակերպումներ և այլն:
	Ընդունվել է, փոփոխություններն արվել են։

